
						Vikikaynak, özgür kütüphane

					

					


					
					
					Bu sayfa istinsah edilmiş
ve onuñ nihâyetinde ve hayli uzakda dûşberdûş olmış bir takım cibal-i şahika görünüyor. Ve sol tarafda dâhilinde geldigim ormanıñ azimet ü cesâmeti ile nehriñ elli hatve uzakda sag tarafa dogrı kıvrılub gûya orada nihâyet buldugı seçiliyordı. Hemân oracıkda çemenlerin üzerine yüzüm cenub-ı şarka müteveccih olarak oturdım. Ve sag dirsegimi orada tesadüf iden bir agac kovuguna [?] ve başımı elime dayayub cân göziyle etrafı temâşaya başladım. İşte bu mevki'de buldıgım ta'rif-ü tasvirinde aczimi itirafa mecbûr oldıgım letâfetiñ şarab-ı abûtâbıyla sermest-i hayret olmış ve mâh-ı 'âlemârânıñ .. hâver-i tulû' oldıgından büsbütün zühûl itmişdim. Hemân bir iki dakika geçmeden karşu tarafda bir cebel-i şahikânıñ zirvesi birdenbire âteş içinde kalmasından hayretim müzdâd  olarak nigâh-ı dikkatim bütün bütün o cihete hasr eyledim. Bu temâşâ-yı garibiñ olabilecegine da'ir zihnimde teşkîl ü tertîb itdigim ihtimâlât ve kıyâsete bir netice virecek müddet olmaadan gördügüm âteş ki mâhitâb-ı cihântâb itmiş vasat-ı semâda bulundıgı zamanıñ büyüklügünüñ üçi dördi mislinde bir altun tebsi gibi hatt-ı ufkiden ayrıldı! bu temâşa üzerine gûyâ .. istikşaf-ı hâl içün sermede içtimâ'

